
Pou Piblikasyon Imedyat: 25 jen 2012 

GOUVÈNÈ CUOMO SIYEN PWOJÈ-LWA POU DIVILGASYON PIBLIK EVALYASYON PWOFESÈ KI PWOTEJE 
DWA PWOFESÈ YO POU ENFÒMASYON PRIVE AK DWA PARAN YO POU KONNEN 

 

Jodi a, Gouvènè Andrew M. Cuomo te siyen pwojè-lwa k ap egzije divilgasyon piblik enfòmasyon sou 
evalyasyon pwofesè yo. Nouvo lwa a pral asire paran yo ak piblik la jwenn enfòmasyon sou fason 
pwofesè yo, direktè lekòl yo, ak lekòl ki responsab pou edike timoun New York yo gen pèfòmans, 
pandan l ap respekte enfòmasyon prive edikatè yo. 
 

Gouvènè Cuomo di konsa, “Lwa sa a ap jwenn bon ekilib ant dwa yon pwofesè pou enfòmasyon prive ak 
dwa paran yo ak piblik la pou konnen. Timoun New York yo merite yon edikasyon kalite siperyè, epi 
nouvo sistèm evalyasyon pwofesè eta a ap asire pwofesè yo ak direktè lekòl yo pote responsablite pou 
pèfòmans elèv yo. Mwen bat bravo pou Dirijan Majorite Skelos ak Pòtpawòl Silver pou travay yo te fè 
pou asire nou kapab pwoteje enfòmasyon prive pwofesè ak direktè lekòl nou yo, pandan l ap asire paran 
yo ak piblik yo jwenn enfòmasyon yo bezwen yo.” 
 

Byen bonè ane sa a, gouvènè Cuomo te siyen yon lwa ki te ranfòse sistèm evalyasyon pwofesè ak direktè 
lekòl yo pou ka amelyore ansèyman ak aprantisaj nan lekòl New York yo, epitou pou fè edikatè yo 
responsab pou amelyorasyon siksè elèv yo. 
 

Nouvo lwa a Gouvènè a siyen jodi a ap asire paran yo ak piblik jeneral la kapab evalye fason lekòl yo bay 
pèfòmans toupatou nan New York. Lwa a egzije distri lekòl yo ak BOCES pou yo bay tout rezilta 
evalyasyon yo pou piblik la, epitou li egzije Depatman Edikasyon Eta a pou afiche ak mete disponib tout 
enfòmasyon enpòtan k ap pèmèt piblik la analize ak konpare kijan lekòl yo bay pèfòmans. Distri lekòl yo 
ak BOCES ap gen obligasyon you pou notifye ak divilge ba paran yo ak responsab legal yo klasman 
espesifik final ak nòt evalyasyon konpoze pwofesè ak direktè lekòl kote elèv yo afekte. 

